
Xtra Slim in Xtra Wiskunde 
Baie geluk aan Jandré Truter met 'n paar 
pragtige akademiese prestasies die  
afgelope tyd. Jandre, met 97%, beklee 
tans die tweede beste plek in die land 
vir ADMATHS op Graad 12-vlak.  
Admaths is 'n bykomende program in 
gevorderde wiskunde vir leerlinge wat 
belangstel om in 'n wiskundige rigting op 
Universiteit te studeer, ondermeer Reke-
naarwetenskap, Ingenieurswese, Reken-
ingkunde en Aktuariële Wetenskap. 
Jandré staan ook gesamentlik eerste in 
Rekeningkunde in die Weskusstreek van 
die Wes-Kaapse Onderwysdepartement 
met 'n gemiddeld van 97% en is onder 
die Top 10 leerlinge in dieselfde streek 
vir Wetenskap. Jandré beplan om in 
2025 Data Ingenieurswese aan die Uni-
versiteit van Stellenbosch te gaan stu-
deer. Baie dankie aan al die persone wat 
hom deurentyd ondersteun, in besonder 
die personeel by PHS asook die “ekstra 
klas” tannies en sy ma, Jansie Truter, 
wat die afgelope 10 jaar betrokke was by 
ADMATHS. Heelwat erkenning kom  
ook toe aan Berenice Scheepers, wat  
aanvanklik die inisiatief aan die dag gelê 
het om ADMATHS by PHS te vestig. Die 
skool ondersteun steeds die program en 
ouers word aangemoedig om hul kinders 
in te skryf vir die kursus.  

Interskole Rugby en Netbal 
PHS vs HSP  

17 Augustus 2024 
By Hoërskool Porterville 

Jandré Truter beklee tans die tweede 
posisie in Suid-Afrika in Admaths gr 12. 

Redaksioneel  

Wol Warm Winter  
 

Rofweg skat ek dat die Wol Warm Win-
ter (WWW) slaapsokkie breiprojek van 
die afgelope maand 100 paar slaapsok-
kies opgelewer het. Dis konserwatief 

geskat. Warm voete het Warm hande en Warm harte 
meegebring. Idees, wol en stories is uitgeruil en nuwe 
breimaats is ontdek. Dankie aan elkeen wat wol koop en 
skenk, wat wol uit kaste opdiep en weggee en dié wat 
brei en brei en brei. Die WWW-projek behels nie net 
slaapsokkies nie, party breiers brei musse, serpe, komb-
ersies en handskoene. Ander brei beertjies en poppies vir 
getraumatiseerde en siek kindertjies. Mense wat die 
laaste maand van die yskoue Winter nog gesellig saam 
wil brei, kry daardie penne uit en haal jou lang vergete 
half aangepakte projek uit die laai en kom maak dit klaar, 
terwyl jy gesellig verkeer saam met ander breiers. Jy sal 
vind jou hande, voete en hart word Warm. 
 
Liefde  
Marietha 

Die Piketberger Redaksie 

20 Jaar gelede - Augustus 2004 
Redakteur: Pierre Steenkamp 

Mede-Redakteur, berigte en foto’s: Marietha Goosen 
Advertensiebestuurder: Deon van Dyk 

16 bladsye Donasie R1,00 
Rubrieke Briewe van ons lesers, Uit Jannie se pen 

 
Voorblad: Chané van Zyl van Aurora neem deel aan 
die SA Model 2004-kompetisie. Sy is uit meer as 1000 
inskrywings een van 150 wat gekies is en voorberei 
is vir die gala aand by Carnival City in Johannesburg.  
Rhoda Visser en Brenda Julius skryf in 'Briewe van ons 
lesers' dat hulle Die Piketberger deurblaai in die hand of 
op die internet wanneer hulle na hulle familie in Piketberg 
verlang. Die Croesers, Gerna, Behan en Johmine, 
cruise deur Amerika. Praktika is by SETA geakkrediteur 
as vaardigheidsverskaffer. Nedbank se personeel 'bank 
by Bloedbank' en skenk bloed. ABSA skenk komberse 
aan die veiligheidshuis. Nuwe intrekkers: Thys en  
Johanna Swart; Boetie en Marina Fourie; Jacques en 
Iza Schreuder met Anke en Jomé; Robert Whettell en 
Karni Reeve. Niel van Eeden en Annelie Eksteen was 
uitruilstudente in Duitsland. Jannie Lategan voer  
'n onderhoud met Rhynhardt Beck, nadat hy  
'n Internasionale toekenning ontvang by die  
Ingenieursfakulteit van 'n Amerikaanse Universiteit.  
Gerdus Botha behaal Brons vir Grieks-Romeins Stoei. 
ABSA vier 10 jaar van Demokrasie. Jannie Malgas 
wen 'n 24 karaat Goue Gedenkmunt ter waarde van 
R4 500. Erika Brits skryf oor haar reis met kanker. 1971- 
matrieks hou reünie. Aurora, Piketberg en Eendekuil 
hou skou en kontreifees. Huis AJLiebenberg en ACVV 
hou basaar. Rosa Lategan maak nuwe koordrag vir die 
NG Kerkkoor. Liebco oorhandig handdoekies vir die 
Boland Netbalspan aan Nanette Olivier. Rita Greeff 
verlaat Piketberg. Boland Spar se puik Bakkeryspan is 
deur die winkel se misterieuse inkopiegangers 
aangewys as die departement met die beste diens. 
SAPD en Boland Spar kuier by plaaslike skole. 

 

Karin Esau van Saldanha en Louise Julius van 
Goedverwacht, twee susters, wat slaapsokkies gebrei 

en gestuur het vir die Elim Kinderhuis.  

Golden Games focuses on Active 
Living for Senior Citizens 

 
“The Golden Games promotes active living amongst  
senior citizens within our communities,” said Ray van 
Rooy. The Executive Mayor of Bergrivier Municipality, 

expressed the importance of 
hosting such an important 
sporting event for senior  
citizens and allowing them  
a platform to participate  
in healthy competition. The 
Golden Games, which was 
held at the Rhino Park  

Stadium in Piketberg on Wednesday, 26 June 2024. The 
event brought more than 200 senior citizens together 
from different service centres across the Bergrivier  
Municipal Area. Bergrivier Municipality, in partnership with 
the Department of Cultural Affairs and Sport (DCAS), 
West Coast District Municipality (WCDM), Department of 
Social Development (DSD). Right to Care and the  
Department of Health and Wellness hosted yet another 
successful Golden Games. Representatives from the  
various centres competed against each other for top  
honours in the various sport codes namely: Jukskei,  
Rugby Ball Throw, Goal Shooting, Duck Walk, Ring the 
Stick, 500m Brisk Walk, 4 x 100m Sprint, 4 x 100m Relay, 
50m Sprint, 100m Sprint, Dominoes, Egg on a spoon 
50m, and so much more. “Senior citizens will always have 
a crucial role to play in our communities. They hold all the 
local knowledge of the area, which is often highly valua-
ble when considering implementing developmental initia-
tives. We admire and respect your invaluable input in so-
ciety; your broad knowledge and life lessons; and the 
skills which you continue to transfer to the younger  
generation. “By hosting this event, we are celebrating and 
acknowledging your meaningful contributions,” said Ray 
Van Rooy. The key aim of the Golden Games initiative is 
to connect senior citizens from different walks of life and 
provide them with information to maintain a healthy and 
balanced lifestyle, whilst competing in a relaxed and fun 
environment. 

Van bibberend, na sop-pap-nat, en 
vandag… ‘n heerlike sonskyn winters-
dag! Is dit nie net totaal ‘amazing’ om 

al hierdie weers-toestande te beleef, én te oorleef nie? 
My hart gaan uit na ieder en elk wat iewers ‘n mate van 
skade gely het, en veral waar lewens geneem is…en 
hiermee kan ons net weereens lewe vier… en hiermee 
ook my hallo hallo! Ons Winters NSD het op 1 Julie met 
‘n ‘BANG’ afgeskop, en buiten Donderdae en Sondae, is 
daar elke liewe dag iets om te doen, en dikwelsdaarmee 
saam ook sommer ‘n nuwe tegniek (iets wat natuurlik 
altyd welkom sal bly), dus het my ‘reeds oorgroot’  
versameling gegroei met heelwat ekstra scrapbooking 
uitlegte, mini albums, ‘tags’, en nog meer. Ek moet sê, 
om in ‘n georganiseerde omgewing te kan speel het 
nogal voordele (en dit komend van my selfopgelegde 
titel - die deurmekaarste vrou in die dorp), en soos een 
kreatiewe leermeester dit gestel het: as elke ding ‘n plek 
het, dan is die opruim soveel makliker. En selfs net die 
organisering vanself word nou as ‘n kuns gekenmerk, 
want talle dames geniet dit so, hulle beproef net nuwe 
maniere om hul 1000de goetertjies op beter plekke te 
bêre. Daar is verskeie FB groepe net hiervoor geskep 
mét vele ‘followers’! Maar nee, vir my is die papiere en 
foto's, en dan ook die fieterjasies om die blad ‘af te 
rond’, te lekker, die keuses, opstaan, kyk-en-wonder, 
knip, vasplak…ag, sommer net alles daarvan. Intussen 
werk ek aan idees vir ‘n volgende Kunste en Handvlyt 
kuier en die lekkerte is dat ons ‘n groter groep gaan 
wees om saam te speel en sleutelringe te maak. Die 
tegniek hier is ‘kamma’- houtbrandwerk, dws dit lyk soos 
die ware Jakob, maar dis veel makliker én gouer. Die 
oggend is ‘n hybrid tussen VLV en Landbou, en dan  
geniet ons sommer by voorbaat ook Vrouedag met  
heerlike eetgoed en verskeie stalletjies wat sorg vir die 
immer nodige ‘retail therapy’. Nou ja, eers kom my  
gebrabbel op ‘n einde. Hou julself warm en veilig, want 
dit klink my daar is nog koue op pad. Gelukkig is ons nie 
bang nie, dalk net versigtig én besig met soveel goeie 
goed wat die harte in elk geval laat warm klop.  
Baie kuns-liefde. 

Uit die kunskamer van 

Saars Shabby ’n Shine 
met baie “shabby” en bq “shine” 

Breispan se sokkies 

Die NGKerk se breispan is besig met 'n 
slaapsokkieprojek en baie mense is al geseën deur 

so 'n geskenk. 

‘n Verlange na toeka se dae op die plaas 
 
Ragel se kleinkinders, ons beste maats, was so 8 of 9 
jaar oud. Hulle het snaakse noemname gehad. Een was 
“Dinges”, want as hy vashaak, soos ‘n ou Ford bakkie 
wat nie wil “start” nie, het hy “gedinges”. Dit was hakkel, 
maar ons het nooit vir hom gelag nie, want dis hoe hy 
mos praat en soms het ons maar net sy sin voltooi. Die 
ander een is “Dwarskyk” genoem. Sy een oog het reguit 
gekyk, maar die linkeroog so dwarsweg, af grond toe. Sy 
ore was taamlik bak, dus kon hy goed hoor, beter as wat 
ons kon hoor. By die plaasskooltjie waar die sendeling  
gewoon het, ‘n ver ent se kortpad met ‘n wildspaadjie, 
het ons party oggende saam gaan leer om te lees en 
skryf. Dié wat die werk geken het, moes dan help met 
die ander se huiswerk. Ons moes help werf vee met die 
selfgemaakte rietbesems, dan kom die baie gesels en 
lag. Dwarskyk sê 'hy het vir Skurwehakke van die 
buurplaas gesien, dié lyk maar bra torringrig, seker weer 
buite moes slaap by die hoenders, oorlat hy by sy ma-
goed wou slaap oorlat hy bang was vir die tokkelossie, 
toe boender sy pa hom uit.' Hy’s ook taamlik kordaat by 
ons, want hy is 14 jaar oud en rook ‘n zok (van roltwak 
en koerantpapier gemaak). Skurwehakke is nie ‘n mak-
like kalant nie, vir niemand bang, behalwe vir sy pa. As 
jy met hom skoorsoek en aan die baklei raak, kom hy 
jou by met sy skurwe hakke en trek bloedstrepe oor jou 
kuite. Onthou dis vuil en skurf en môre het jy infeksie, 
dat dit brandpyn. Soutwater en asyn help so ‘n bietjie, 
maar jy kry byna ‘n floute van die brand. Eintlik help net 
Tiger Balm uit ouma se medisynetrommeltjie. Nou is ons 
al middeljarig, maar praat en verlang steeds na die 
goeie ou dae. Laas toe ons daar was, was die huis net 
‘n murasie – die rietdak af, maar die kleimure en dele 
van die perskepitvloer nog daar. Buite die agterdeur het 
die lemmetjieboom waarlik waar vrugte gedra. So sorg 
ons Liewe Vader nog altyd vir die mooi, groen lekker 
goete in die natuur. Groetnis Anita 

NGKerk se Wol Warm Winter breispan en VLV brei op 
Mandeladag 67 minute saam met die inwoners van 

Huis AJ Liebenberg.  

Groot brei op Mandeladag 
 
Piketberg VLV-lede en vriendinne het op Mandeladag 
saam met die inwoners van Huis AJ Liebenberg gebrei. 
Die NG Kerk se breigroepie is besig met 'n spesiale  
projek om warm wolslaapsokkies te brei. Op die koue, nat 
Donderdagoggend het die dames met hul wol en 
breinaalde opgedaag om saam met die inwoners te kuier, 
brei en tee te drink. Almal het dit terdeë geniet en som-
mer gou het die tyd gevlieg. Die volgende VLV Kunste en 
Handvlyt oggend is op Woensdag, 7 Augustus om 09h30 
in die Piketberg biblioteeksaal. Dit beoog om 'n heerlike, 
leersame damesoggend te wees. Die byeenkoms word 
spesiaal beplan om saam met die Piketberg Landbou-
vereniging se Boeredag te val. Vir enige verdere navrae: 
Nicoline Brown, voorsitter 082 477 0665 

9 Augustus 2024 
Vrouedag 

Publieke Vakansiedag 

Op die Rakke van die  
Biblioteek... 

 
Hulle noem haar Carminda 

Deur E Kotze 
 

Sussie Kotze, soos sy genoem word, 
sê dis haar laaste boek. Sy is die skry-
wer van vele kortverhale sowel as 
onder andere Hoogty en Soetloop. Die 
feit dat sy die Eugene Marais prys 
gewen het, het haar heeltemal verstom, maar sy sê dit 
het darem die Weskus op die kaart gesit. Hulle Noem 
Haar Carminda is ‘n storie so eie aan die mense van die 
Weskus, na aan die aarde en eerlik. Die storie gaan oor 
‘n skipper met die naam van Mias Mulder wat inderhaas 
terugkeer na Eiland aan die Weskus vanaf Walvisbaai 
toe hy hoor daar kuier ‘n ander man by sy verloofde, Em-
meline Erasmus. Hy leen ‘n motorfiets en pak die lang rit 
na sy tuisdorp aan. Langs die pad kom hy op ‘n vreemde 
manier af op ‘n vrou wat gestrand is en ‘n geleentheid 
soek. Die vrou is Carminda. Sy huiwer nie om agter op 
die motorfiets te spring en saam te ry op ‘n baie rowwe 
en onherbergsame pad tot by sy tuisdorp, waar hulle 
gehawend arriveer. Hieruit ontstaan ‘n liefdesverhouding 
wat oor hoogtes en laagtes van dekades strek vol van 
Weskus se pittige sêgoed en gewoon menswees. Prag-
tige lewenswaarhede en ook die ontwikkeling van kreati-
witeit word veral by Carminda waargeneem. Dit laat jou 
opnuut besef liefde is nie iets wat mens kan opgebruik 
en dan sê dis klaar nie, maar die spesiale geskenk wat 
God aan mense gee. Die boek lees lekker en laat jou 
weer met ander oë kyk na die lewe van die mense in ons 
land se visbedryf, wat baie uitdagings het. Sussie Kotze 
kry dit reg om die diepsee visbedryf so mooi aan die le-
ser te beskryf, omdat sy daarmee groot geword het en 
haar man self ‘n skipper was. Daar is baie ooreenkomste 
in die verhaal met Sussie se eie lewe, maar sy sê dit is 
nie haar biografie nie. Sy beskryf die vissergemeenskap 
as hardwerkende mense wat die natuur op sy ergste 
trotseer en dankbaar is vir die oes van die see wat baie 
duidelik in die storie van Mias en Carminda na vore kom. 
Sy sê sy is wel skraal soos Carminda, maar donker, liew-
er verbleik van die son. Mense wonder waar kom sy aan 
die naam Carminda. Dit was die naam van ‘n kind in haar 
dogter se klas en sy het gedink dit pas mooi by ‘n Por-
tugese meisie. Sussie voel mens skryf beter namate jy 
ouer word en meer lewenservaring het. Sy sê sommige 
is slim gebore, ander het nodig om te besin soos die ver-
haal van Carminda. Lekker Lees! 

Bespreking 
deur Elzeth 

Kruger 

 
 

Miandi Strydom trek die wenner van die tweede 
Karooskapie: Leliah Janse van Rensburg. 

Gelukkige trek-
kings is gewen 
deur Geraldine 
Grobler, Esther 

Pretorius en Bian-
ca van der Bank. 
Skapiewenners is 
Marietha Goosen 
en Leliah Janse 
van Rensburg. 

Almal verskyn saam met Thea Strydom.  
Foto's: Simoné van Niekerk 

Dans vir Miandi 
 
'n Dans is vir Miandi Strydom gehou om by te dra tot haar 
mediese onkoste en herstelproses. Baie dankie aan die 
volgende borge: NG Kerk Piketberg, DJ Dirk Koch,  
Piketberg Drukkers, Superspar Boland, Piketberg Apteek, 
Fox 2 Acres, Hanekom Verkoeling, Le Roux van Wyk 
Makelaars en Anonieme borge. 

Blomweek 
25-31 Augustus 2024 

Besoek die NG Kerk en Sinagoge 
 

PHS Kultuuraand 
Do 22 Augustus 2024 
Night at the Theatre 

 
Leeskringboek 

Wo 21 Augustus 2024 
Onder 'n Bloedrooi Hemel 

Die volgende Piketberger is die  
September-uitgawe en verskyn op  
5 September 2024. Sperdatum is  

27 Augustus 2024. Stuur advertensies,  
rubrieke, nuus, foto’s na 

diepiketberger@gmail.com 

Jos Grobbelaar 
28 Augustus 1930 

03 Junie 2024 
 
Jos Grobbelaar was 'n ma 
wat die lekkerste chocolate 
roll kon maak met ‘n romeri-
ge vulsel wat Maandae saam 
ingepak is koshuis toe met 
lekker mosbeskuit. Sy het die 
lekkerste pavlowa met 
aarbeie gemaak, gewoonlik 
met Kersfees, so ook gem-
merhoender met appelkooskonfyt. Haar liefde vir 
kosmaak is oorgedra aan haar seun, Willem. In die 
Grobbelaarhuishouding was dit Jos wat die wet neergelȇ 
het. Tydens Desemberskoolvakansies is hulle as familie 
na Oupa se strandhuis in Sedgefield, met al Jos se sus-
ters en broer bymekaar. In die branders het sy on-
verskrokke baljaar, wanneer 'n brander haar  
omslaan, net weer opgekom, gelag en verder baljaar. 
Iets wat sy in die lewe ook telkemaal gedoen het: te  
midde van beproewings, staan sy op en "baljaar" voort. 
Op die ouderdom van 42, word Jos verras met 'n swang-
erskap. Na haar terugkeer van Dr Truter in Citrusdal met 
die nuus van die baba, was haar man se reaksie ewe 
droog: “Die dokter is seker mal”. Toe Reinette gebore is,  
was Willem 21 jaar oud en so ‘n paar jaar later het hy sy 
vrou ontmoet. Haar ma wou weet of dit nie dalk sy kind 
is nie. Jos se man is oorlede op 59 aan borskanker,  
Reinette is oorlede en Jos het 'n hartklepvervanging 
gehad. Na elkeen van dié insidente het sy elke keer  
weer opgestaan en die lewe vierkantig in die oë gekyk. 
Vir jare was Jos deel van Bybelstudiegroepe. Haar 
vriendinne noem haar "'n juweel, wanneer hulle stug, 
doelloos, sonder hoop is, dan het dierbare Jos altyd ‘n 
grappie en vinnig is hulle weer aan die gang.” Baie  
keer vra die leier: "wil iemand hierop kommentaar lewer 
en iets sȇ?" Dan volg 'n stilte en Jos kom met ‘n  
goed deurdagte waarheid.” “Jos stel ‘n voorbeeld, nooit 
aan die skinder, opgeruimd en altyd dankbaar.” Jos  
laat mooi herinneringe na. Veroudering is buite ons be-
heer, maar om gelukkig oud te word is in ons hande. Om 
oud te word is ‘n voorreg, ‘n geskenk wat ons moet vier. 

William Kitshoff  
31 Maart 1961 
21 Julie 2024 

 
William Kitshoff was 'n mense-
mens wat die lewe geniet het. 
Sy uitbundige lag was aansteek-
lik. Sy sagte hart het gemaak 
dat hy ander mense met 'n sagte 
aanslag benader het. Hy het 
wye kennis gedra van sy werk, en wat hy nié geweet het 
nie, het hy uitgevind. As gemeenskapsmens was dit vir 
hom lekker om  te werk vir die Skou. Hy het rugby en 
gholf geniet. Hy was eerste by die klubhuis en laaste 
daar weg. Hy het mense se lewens verryk. Wiliam se 
pragtige sangstem is nou stil. 

Henna Dreyer 
9 Oktober 1934 
18 Julie 2024 

 
Henna Dreyer was geliefd onder 
elkeen wat haar pad gekruis het. 
Sy het mense na haar toe 
aangetrek - in Huis AJ 
Liebenberg sou jy altyd mense 
by haar in die kamer kry! Iemand 
het haar beskryf as 'n "engel op 
aarde." Sy het baie lewenslesse 
met haar kleinkinders gedeel en vir hulle geleer dat alles 
moontlik is met gebed. Só baie woorde om haar mee te 
beskryf: dankbaar, nederig, onselfsugtig, vrygewig, (gee 
sonder om iets terug te verwag), sy het nooit veroordeel 
nie, 'n omgeemens, lief vir haar tuin. Lekker lag en sto-
ries vertel, was kenmerkend van Henna. Sy kon selfs 'n 
storie waarin sy sleg daarvan afkom, op só 'n manier 
oorvertel dat die een wat luister, éérs sou lag en daarná 
simpatie betoon! Sy het die meeste gedoen met die min 
wat sy ontvang het. As jy van Henna af weggestap het, 
het jy altyd 'n glimlag op jou gesig gehad. 

Langsaan Droomland Piketberg 

Bergrivier Kanomarathon 2024 

Foto's: Soreen Gouws 

Hoezit Samelewing Kospakkies 
 
 

PHS bedank alle ouers, personeel, leerders en die 
gemeenskap van Piketberg, die Sandveld en Hoezit 
Samelewing vir hul ondersteuning met die HOEZIT-

kospakketprojek. Sakke kos vir die koue 
wintermaande is aan die ACVV, Badisa,  

PHS-veldpersoneel en ook werkers van omliggende 
plase geskenk. 

Alta se Halfkroonpop 

 
Sy in st 8, hy eerstejaar op Stellenbosch en die twee is 
gekys. Die toekoms is rooskleurig. Hy leen haar 'n 

halfkroon (twee sjielings en 'n 
sikspens) vir 'n lootjie om 'n 
pop te wen. En sy wen die 
pop. Vandag, ná 65 jaar, is 
dié drie partye steeds byme-
kaar, Deon en Alta van Dyk 
en die pop. Dié pryk steeds in 
die kas wat haar pa, Awie, 
laat maak het vir 500 pond by 
Tommie Wiid op Velddrif. 
Elke jaar, wanneer dit  
tyd is vir die Bergrivier Ka-
nomarathon, herleef Alta die 
eerste kanomarathon, 65 jaar 
gelede, toe die dans en 
lootjietrekking ekstra swier 
aan die geleentheid verleen 
het. So ampertjies het  
Deon en Alta se verhouding 
daardie aand skipbreuk ge-

ly...hulle ouers is al dans toe, Alta wag dat Deon haar 
kom haal. Hy kom nie uit nie. Toe hy wel  
laataand opdaag, in vroueklere, met die pop as gelukkige
-lootjie-vredesoffer, oorwin die liefde weer. Deon moes 
tydens die dans deelneem aan 'n modeparade, wat al sy 
gedagtes in beslag geneem het. Alta se halfkroonpop 
word nagelaat aan haar jongste kleindogter, Alika van 
Dyk, en kry status as volwaardige koningin. En as die 
Here wil, op 18 Desember 2025, wanneer Alta en Deon 
60 jaar se huwelik vier, kry die kroon 'n groot diamant. 

Dr Herold Truter, Dr Saskia Smalberger,  
Dr Jasper Müller en Bendert Smit help 
graag met enige van die volgende prosedures:  

Nicole by Lenteaand 

Nicole Neethling is die spreker by die Lenteaand op 5 
September om 6nm in die kerksaal. Mans en dames 

word genooi. Kaartjies beloop R200 en sluit sjerrie en 
samoesa, vleishappies, nagereg en wyn in in 'n 

swierige saal met goeie geselskap.  
Kom vier die Lente!  

29 Augustus 
26 September 

31 Oktober 
28 November 
27 Desember 

Mandeladag: Dieresorg 

Gawie by ACVV 

Gawie Richter gesels met 
die ACVV-lede oor die 
geskiedenis van die 
koringbedryf, vanaf 

Tafelvallei tot die Rooi 
Karoo (1652-2009). 

Die Richters is reeds vir 
sewe generasies op die 

plaas, Bontheuwel, in die 
Rooi-Karoo, Piketberg. Die 
familiename is afwisselend 

Gabriël Jacobus en 
Christiaan Petrus. 

 

Nicolouw Kruger 

Nicolouw Kruger deel insigte uit 'n boek oor 
Missionale Teologie. Nicolouw is besig met verdere 

studies in berading.  

Piketberg Dieresorg vrywilligers deel honde- en 
katkos uit op Mandeladag. Kos is geskenk deur 

Boland Superspar, Piketberg Dieresorg, Piketberg 
VLV en anonieme diereliefhebbers. 

MEDIESe  
PRAKTISYNS 

 
 

 

Drs Smit &  
Morrison 

Hoofstraat 60 Main Street 
PIKETBERG 

7320 


 022-913 1172  
alle ure / all hours 

ê 022 913 1907 
 
 

Besigheidsure / Business Hours 
Ma - Vry 08:00 - 17:30 Mo - Fri 

Sat 08:00 - 13:00 

Groete uit Australië 
deur Carushka Rabe 

 
So begin 'n nuwe kwartaal, 'n nuwe se-
mester en nuwe opwinding. Die kinders is 
terug by die skool en ons is aan die gang. 
Dié semester neem Francois "Metalwork". 
Hy is baie opgewonde daaroor. Hy gaan 
binnekort na Perth  vir drie dae waar hulle 
blootgestel gaan word aan verskillende 
"careers". Jurica gaan aan met 
"farmskills". Sy het ook nou "D&T", wat 

"Woodwork" en "Metalwork" bevat. Hulle gaan ook die 
semester verskillende sporte doen soos golf, squash, 
badminton en tennis. Die country week is ook om die 
draai en dan gaan Jurica vir 'n week na Perth om op 
sportgebied teen ander skole in WA mee te ding. Ek 
werk lekker en geniet dit baie. My kollegas is baie 
vriendelik en ons werk lekker saam. Die beste deel van 
my werk is die vroegoggend skof. Jy sien die mooiste 
sonsopkoms en die eerste sonstrale wat oor die dorp 
skyn. Die voëls in die bome wat stuk-stuk begin wakker 
word en mekaar môre sê. Dis die beste manier om 'n 
dag te begin. Jurie doen baie goed by sy werk. Hy werk 
hard, is omtrent besig en geniet sy werk vreeslik baie. 
Dit is baie koud en nat hier by ons, maar dit keer ons nie 
om met die eerste sonskyn Saterdag op die strand te ry 
om te gaan visvang nie. Enige verskoning om te gaan 
4x4. 

Carushka 
Rabe 

Rhunba Rugby 

Tydens die Junie vakansie het Jenobia Rhunba, Gr 9-
leerder aan SSS aan die Nasionale O/16-Rugby-

toernooi vir dogters in Johannesburg deelgeneem. 
Jenobia is op die foto voor, tweede van links. 

SSS Judo Silwerwenner 

Manesa-Lee Gal, gr 12-leerder by Steynville 
Sekondêr, en lid van Piketberg Judoklub en Weskus 

Judo vanaf 2019, het onlangs aan die SA Judo 
kampioenskappe in Bloemfontein deelgeneem.  
Sy behaal 'n silwer medalje. Dit was haar derde 

deelname aan SA's. 

Christo: Christo: Christo: 083 399 7988083 399 7988083 399 7988            Linda: Linda: Linda: 083 501 3637083 501 3637083 501 3637            022 913 3326022 913 3326022 913 3326   
oregonandmore@telkomsa.net 

Langstraat 59, Piketberg 

NOODNOMMERS  
PIKETBERG 

 
POLISIE - 022 913 8800  

BRANDWEER - 079 349 8619  
AMBULANS - 10177 / 022 4338700  

VERKEER - 083 272 4126 

40Dae van Asem skep 
 
Die gemiddelde mens kan vir ± 3 weke sonder kos bly, vir 
3 dae sonder water bly, maar net 3 minute sonder 
suurstof. Suurstof (asem) is die belangrikste element van 
lewe vir die mens. Geestelik het die mens ook suurstof 
(asem) nodig. Hierdie suurstof (asem) kry ons onder  
andere in die bladsye van die Bybel. Vanaf 4 Augustus 
kom ons in die erediens, kleingroepe en voor die Here 
bymekaar om mekaar te help om hierdie asem te  
skep. https://www.youtube.com/watch?v=SsIZ7BYqEVs 
Die boekies wat bestel is, is by die kerkkantoor 
beskikbaar. 

Tel: 022 913 1146 
Praktyk kontaknr tydens beurtkrag: 064 0710 395  
 

Ma - Vry: 08h00 - 17h30 

Sat: 08h00 - 13h00 

 

Dr Pieter Bruwer (Spesialis Huisarts) 

Dr Sam Scheepers (Algemene Praktisyn)  

Dr Bibi Werle (Sonar)  

Ilse Bruwer (Spraakterapeut)  

Merina de Waal (Dieetkundige)  

Piketberg Dieresorg 

Hierdie advertensie geborg deur  
Sam en Berenice Scheepers 

 
Skenkings van komberse, hondekos, katkos,  

Nekbandjies, leibande en katmandjies welkom.  

PHS Mandeladag 

Die graad 7-leerders het gewys wat in hul gedagtes is 
en het, as deel van die Nelson Mandeladagprojek, 

nuwe bome en plante geplant. Hulle het hulle geniet 
tussendeur die harde werk. Dankie graad 7's. Julle 

maak 'n verskil! Weereens dankie aan die 
skoolgemeenskap vir elke skenking. Ons waardeer 

dit opreg. 

SSS Skaak 
 
 

 
 
 
 
 
 
 
 
 
 
 
 
 
 

Op Woensdag 7 Augustus was die derde kragmeting  
tussen Steynville Sekondêr (SSS) en Hoërskool  
Piketberg (PHS) se rugby- en netbalspanne. Hulle ding 
mee om die Piketberg Beker, geborg deur Liebco. SSS, 
wat vanjaar sy 40ste verjaarsdag vier, was die gasheer-
skool. SSS O/19-rugby wen PHS met 21-19. PHS se 
O/19-netbal seëvier met 41 teenoor SSS se 14 doele. 
Superspar Boland en Bergrivier Munisipaliteit word be-
dank vir hulle volgehoue ondersteuning aan beide skole. 

Steynville Sekondêr het oor die afgelope paar 
maande geweldige verbetering in hul skaak-

ontwikkeling getoon. Hulle is uitgenooi na die 
Weskus Top-skole toernooi in Lutzville op 20 Julie en 

behaal 'n tweede plek in die seuns O/15- kategorie. 
Seuns 0/18 het uitgeval. Die volgende kragmeting is 
by Steynville Sekondêr op 3 Augustus 2024. Enrico 

Abdol, Weskus Skaakkoördineerder, by die O/15-span 
agter Cleowin Swart, Marshall Fortuin, Curtley van 

Rooy, Zanay Januarie en middel Thomas Struis, SSS 
Skaakkoördineerder, Thegan Simons en Rudighar 

Swarts. 

piketberg mediese sentrum  

SSS 40 jaar Embleem 

PHS Foto Club 
 
Congratulations Anieka Möller, on 
this fantastic achievement! ‘Your 
image, 1 Thessalonians 5-11, was 
selected as an Honorable Mention 
image in the Monochrome Choice 
Category of the 2024 Photographic 
Society of America Youth Showcase. 
Your image will be included in the 
2024 PSA Youth Showcase video 
program presented to the PSA mem-
bership at the Society’s Photo Festi-
val in Tucson, Arizona in September. 
Your image will also be on display in 
the exhibit hall at the Festival.’ Signe 
Emmerich, HonPSA, EPSA (Youth 
Showcase Director). Visit www.psa-photo.org – youth 
link to view all images.  

Anieka Möller. 

Die volgende Piketberger is die  
September-uitgawe en verskyn op  
5 September 2024. Sperdatum is  

27 Augustus 2024. Stuur advertensies, ru-
brieke, nuus, foto’s na 

diepiketberger@gmail.com 

Juan Smit Kolhou 

Juan Smit, deel van PHS se gholfspan, behaal 'n 
kolhou, "Hole in One", op 29 Julie by Moorreesburg 

gholfklub op die 6de gat. 

http://www.psa-photo.org/?fbclid=IwZXh0bgNhZW0CMTAAAR3OQHlQIvV0XiDzAuti070i0gxc4mm6XzhOqD3wJ4-zoatqRZ51dcJF1LU_aem__a8_oznccF8n6341872tZQ

PHS Rugby Borge 
Aan al ons o/19 A - Rugbyspan se borge Dankie vir u 
getroue bydrae, wat PHS in staat stel om ons leerders se 
drome te verwesenlik. Hoërskool Piketberg is trots op ons 
verhouding en vennootskap met ons plaaslike besighede. 
Ons is dankbaar dat u in ons visie deel, naamlik om terug 
te ploeg in die gemeenskap! Nelson Mandela het gesê: 

“What counts in life is not the mere fact that we have lived. 
It is what difference we have made to the lives of others 
that will determine the significance of the life we lead.” 
Dankie vir elke droom wat u bewaarheid, elke kinderhart 
wat u aanraak en elke positiewe verandering wat u  
meebring. PHS waardeer u! 

Bergrivier Dental Boland Superspar 

Dagbreek Engineering 

InteliGro 

Le Roux van Wyk 
Makelaarsdienste 

Nexus PPC Rovensa Next Sacssfit 

Van Zyl Loodgieters 

Boland Superspar 

PHS Gholfspan 

Die gholfspan is goed aan die gang in die tweede helfte 
van die winterliga. Hulle het reeds twee wedstryde 

gespeel, waarvan die eerste teen Steynville Sekondêr 
met 27 punte gewen is en die tweede wedstryd teen HS 

Hopefield met 40 punte gewen is. Johan Schreuder, 
Keagan Elan-Puttick, Callen Cloete, Conray Manevile, 

Roux Basson, André du Plessis, Zuan Wessels, 
Alexander de Villiers, AJ Swarts en Juan Smit. 

Boland Superspar 

